U skladu sa čl. 8. i 9.  Zakona o koncesijama Bosne i Hercegovine („Službeni glasnik BiH“, br. 32/02 i 56/04), a u skladu sa članom 7. st. (1) i (2) i članom 8. Zakona o ministarskim imenovanjima, imenovanjima Vijeća ministara i drugim imenovanjima Bosne i Hercegovine („Službeni glasnik BiH“, broj 37/03), Ministarstvo vanjske trgovine i ekonomskih odnosa Bosne i Hercegovine, raspisuje
K O N K U R S
za izbor i imenovanje sedam članova 

Komisije za koncesije Bosne i Hercegovine
Izbor i imenovanje članova Komisije za koncesije Bosne i Hercegovine, i to:
1. Tri člana Komisije za koncesije Bosne i Hercegovine sa prebivalištem u Federaciji Bosne i Hercegovine, sa mandatom u trajanju od pet godina.
2. Tri člana Komisije za koncesije sa prebivalištem u Republici Srpskoj, sa mandatom u trajanju od pet godina.
3. Jednog člana Komisije za koncesije sa prebivalištem u Brčko distriktu Bosne i Hercegovine, sa mandatom u trajanju od pet godina.

Sjedište Komisije za koncesije Bosne i Hercegovine je u Banjoj Luci.

Nadležnosti Komisije

Komisija za koncesije Bosne i Hercegovine je nezavisno regulatorno tijelo osnovano u skladu sa Zakonom o koncesijama Bosne i Hercegovine („Službeni glasnik BiH“, br. 32/02 i 56/04) i nadležno je za praćenje cjelokupnog rada koncesionara u cilju osiguravanja snabdijevanja uslugama potrošača na adekvatan način, a kojima se pri tome naplaćuje odgovarajući iznos naknade, odobravanje rokova i uslova standardnog ugovora o pružanju usluga potrošačima, razmatranje žalbi potrošača u vezi sa iznosom naknade ili uslovima za snabdijevanje uslugama od koncesionara, odlučivanje o svakom podnesenom zahtjevu ili zahtjevu za reviziju, podnesenim u skladu s navedenim zakonom, te vođenje postupka u slučaju prekršaja utvrđenim Zakonom o koncesijama Bosne i Hercegovine.
Opći uslovi za izbor kandidata za imenovanje članova Komisije za koncesije Bosne i Hercegovine su:

a) da su stariji od 18 godina;

b) da su državljani Bosne i Hercegovine;

c) da nisu otpušteni iz državne službe u institucijama Bosne i Hercegovine, odnosno   

    entiteta kao rezultat disciplinske mjere u periodu od tri godine prije dana  

    objavljivanja upražnjene pozicije;

d) da se na njih ne odnosi član IX.1. Ustava Bosne i Hercegovine.
Posebni uslovi za izbor kandidata za imenovanje članova Komisije za koncesije Bosne i Hercegovine:

a) Najmanje VII stepen stručne spreme, odnosno visoko obrazovanje bolonjskog sistema studiranja vrednovan sa najmanje 240 ECTS bodova iz oblasti prava, ekonomije i inženjerstva;
b) položen stručni upravni ispit;
c) najmanje pet godina radnog iskustva u struci;
d) da nisu krivično kažnjavani i da se protiv njih ne vodi krivični postupak;
e) da nemaju direktnih ili indirektnih interesa u bilo kojoj aktivnosti koji bi doveli  do sukoba ličnih interesa s njegovim službenim dužnostima te da nisu angažirani  na drugom poslu niti vrše bilo koju drugu dužnost;

f)   da ne obavljaju političke aktivnosti;
g) da ispunjavaju uslove propisane Zakonom o sukobu interesa u institucijama vlasti       Bosne i  Hercegovine („Službeni glasnik BiH“ br. 16/02, 14/03, 12/04, 63/08, 18/12,     87/13 i 41/16);

h) da su afirmirani stručnjaci iz svoje oblasti; 

i)  da poznaju rad na računaru;

j)  da poznaju jedan od diplomatskih jezika.

NAČIN IZBORA I IMENOVANJA ČLANOVA KOMISIJE ZA KONCESIJE BOSNE I HERCEGOVINE
U skladu sa članom 9. stav (1) i čl. 10, 11. i 12. Zakona o ministarskim imenovanjima, imenovanjima Vijeća ministara Bosne i Hercegovine i drugim imenovanjima Bosne i Hercegovine („Službeni glasnik BiH“, broj 37/03) Komisija za izbor članova Komisije za koncesije Bosne i Hercegovine imenovana Rješenjem („Službeni glasnik BiH“, broj 33/21) će izvršiti pregled svih prijava koje stignu u propisanom roku, te na osnovu principa iz člana 3. navedenog zakona sastaviti listu s užim izborom najboljih kandidata koji ispunjavaju kriterije za imenovanje i obaviti intervju sa kandidatima. Komisija je dužna da putem pismene preporuke predloži rang-listu s najboljim kandidatima za članove Komisije za koncesije Bosne i Hercegovine ministru vanjske trgovine i ekonomskih odnosa Bosne i Hercegovine, radi dostavljanja Vijeću ministara Bosne i Hercegovine na daljnje razmatranje i postupanje, dok će imenovanje izvršiti Parlamentarna skupština Bosne i Hercegovine. 
SPISAK POTREBNIH DOKUMENATA: 
Uz prijavu na konkurs koja se preuzima na stranici www.mvteo.gov.ba, potrebno je da kandidati dostave i sljedeće dokumente:

a) biografiju; 

b) uvjerenje o državljanstvu (ne starije od šest mjeseci);

c) ovjerenu kopiju univerzitetske diplome (nostrificirane/priznate diplome, ukoliko fakultet
nije završen u BiH ili je diploma stečena u nekoj drugoj državi nakon 06.04.1992. godine). Kandidati su obavezni dostaviti diplomu prvog ciklusa (ili osnovnog dodiplomskog studija), bez obzira na uslove oglasa, osim za integrirane studije kod kojih je potrebno dostaviti i dokaz da se radi o  integriranom studiju, ako to nije vidljivo iz same osnovne diplome, dodatka diplomi ili rješenja o  nostrifikaciji/priznavanju; 

· dodatka diplome za kandidate koji su visoko obrazovanje stekli po Bolonjskom sistemu
studiranja; izuzetno, samo u slučaju da visokoškolska ustanova dodatak diplomi nije uopće izdavala, niti za jednog diplomca, kandidat je dužan da uz ovjerenu kopiju univerzitetske diplome dostavi uvjerenje visokoškolske ustanove da dodatak diplomi nije uopće izdat, niti za jednog diplomca; 
d) dokaz o položenom stručnom upravnom ispitu;

e) dokaz o traženom radnom iskustvu u struci; 

f) potpisanu i ovjerenu izjavu kandidata da nije osuđivan zbog krivičnog djela i da se protiv njega ne vodi krivični postupak;

g) potpisanu i ovjerenu izjavu o ispunjavanju uslova propisanim tač. c) i d) u dijelu „Opći
uslovi koje kandidati za imenovanje za člana Komisije za koncesije Bosne i Hercegovine moraju ispunjavati“ ovog konkursa (pojedinačne izjave);
h) potpisanu i ovjerenu izjavu o ispunjavanju uslova propisanim tač. e), f) i g) u dijelu „Posebni uslovi koje kandidati za imenovanje za člana Komisije za koncesije Bosne i Hercegovine moraju ispunjavati“ ovog konkursa (pojedinačne izjave);
i) izjava ili druga relevantna dokumentacija iz koje se može jasno vidjeti ispunjenost uslova iz tačke h) u dijelu „Posebni uslovi koje kandidat za imenovanje za člana Komisije za koncesije Bosne i Hercegovine moraju ispunjavati“ ovog konkursa;  

j) dokaz o poznavanju rada na računaru; i

k)  dokaz o poznavanju jednog od diplomatskih jezika.

DODATNE INFORMACIJE:
1. Kandidati koji budu pozvani na intervju, obavezni su dostaviti uvjerenje o nevođenju krivičnog postupka i uvjerenje o nekažnjavanju (ne starije od tri mjeseca).
2. Navedena dokumentacija se dostavlja u originalima ili ovjerenim kopijama.

3. Konkurs za izbor i imenovanje sedam članova Komisije za koncesije Bosne i Hercegovine se objavljuje u “Službenom glasniku BiH” i “Službenom glasniku Brčko distrikta”, dnevnim novinama i na web stranici Ministarstva, www.mvteo.gov.ba, gdje je postavljen i prijavni obrazac.
4. Konkurs ostaje otvoren 15 dana od dana objavljivanja. 
Sve tražene dokumente, osim uvjerenja o nevođenju krivičnog postupka i uvjerenja o nekažnjavanju koje se dostavlja na intervju, treba dostaviti najkasnije do isteka roka za prijavu, putem poštanske službe preporučeno na adresu:
MINISTARSTVO VANJSKE TRGOVINE I EKONOMSKIH ODNOSA, 
UZ NAZNAKU „ ZA KOMISIJU ZA IZBOR SEDAM ČLANOVA KOMISIJE ZA KONCESIJE BOSNE I HERCEGOVINE“,  SARAJEVO, MUSALA 9.
Ispunjavanje uslova utvrđenih ovim konkursom računa se danom predaje prijave. Nepotpune, neblagovremene i neuredne prijave, prijave kandidata koji ne ispunjavaju uslove ovog konkursa, kao i kopije tražene dokumentacije koje nisu ovjerene, neće se uzimati u razmatranje.
